
ᑐᓂᔭᐅᔪᖅ 
  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
  

ᐃᒪᐃᑦᑐᒧᑦ 
  
ᑐᑭᓯᒋᐊᕈᑎᒃᓴᖅ:                                                        ᐃᓱᒪᓕᐅᕈᑦ: X 
  
ᐱᔾᔪᑎᖓ:      ᐃᒡᓗᓕᖕᒥ ᓴᖅᑭᐸᓪᓕᐊᔪᑦ ᐃᖃᓗᒐᓱᒍᒪᓂᕐᒧᑦ ᑐᒃᓯᕋᐅᑕᐅᔪᑦ              
                                           

  
ᐅᓂᒃᑳᖅᓯᒪᓂᖓ:  
  
ᐃᒡᓗᓕᖕᒥ ᐆᒪᔪᓕᕆᔨᒃᑯᑦ ᑲᑐᔾᔨᔾᖃᑎᒌᖏᑦ ᑐᒃᓯᕋᖅᓯᒪᒻᒪᑕ ᖃᐅᔨᓴᕈᑎᒃᓴᐅᔪᒥᒃ ᓚᐃᓴᓐᖏᓯᐅᔪᒥᒃ 
ᐊᔪᓐᖏᔾᔪᑎᒥᒃ ᐃᖃᓗᓐᓄᑦ ᑕᐅᕙᓐᖓᑦ ᐊᑎᖃᓐᖏᑦᑐᒥᒃ ᑕᓯᕐᒥᒃ ᐃᒡᓗᓕᐅᑉ ᖃᓂᒋᔭᖓᓂ. ᐆᒪᔪᓕᕆᔨᒃᑯᑦ 
ᑲᑐᔾᔨᖃᑎᒋᖏᑦ ᑐᒃᓯᕋᖅᑐᑦ ᐱᓇᓱᐊᖅᑐᑦ ᐊᒻᒪ ᐅᖃᖃᑎᖃᖅᓯᒪᓪᓗᑎᒃ ᐃᓚᒋᔭᐅᔪᓂᒃ ᐊᒻᒪ 
ᐃᒪᕐᒥᐅᑕᓕᕆᔨᒃᑯᓂᑦ ᑲᓇᑕᒥ. ᐅᑯᐊ ᓇᓗᓇᐃᔭᐃᓯᒪᔪᑦ ᐊᒻᒪ ᐱᖃᓯᐅᑎᓯᒪᔪᑦ ᐃᖃᓗᒐᓱᓐᓂᕐᒧᑦ 
ᐸᕐᓇᒍᑕᐅᔪᑦ ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒃᓴᐅᔪᒫᕐᓂᐊᕐᓗᓂ. 
  
ᒪᓕᑦᑐᒍ ᑐᒃᓯᕋᐅᑕᐅᔪᖅ ᐊᒻᒪ ᓯᕗᐊᒍᑦ ᑎᑎᖅᑲᐅᖃᑦᑕᖅᓯᒪᔪᑦ ᑕᐃᒃᑯᓄᖓ ᑐᒃᓯᕋᖅᑐᓄᑦ ᐃᖃᓗᓐᓄᑦ 
ᓈᒻᒪᒻᒪᑕ, ᐊᒥᒐᕐᓇᑎᒃ, ᐊᒻᒪ ᐅᐸᒐᒃᓴᐅᓪᓗᑎᒃ ᑕᕝᕙᓂ ᐊᑎᖃᓐᖏᑦᑐᒥ ᑕᓯᕐᒥ (ᑎᑎᕋᐅᔭᖅᓯᒪᔪᖅ 1). 
ᒫᓐᓇᐅᔪᖅ ᐱᑕᖃᓐᖏᒻᒪᑦ ᖃᑦᑏᓐᓇᐅᓂᖅᐹᓂᒃ ᐱᔭᐅᔪᓐᓇᖅᑐᓂᒃ ᐃᖃᓗᒐᓱᓪᓗᓂ ᑕᐅᕙᓂ. 
ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓱᒪᒻᒪᑕ ᑖᒃᑯᐊ ᐃᖃᓗᒐᓱᕝᕕᐅᓗᑎᒃᐅ ᑮᓇᐅᔭᓕᐅᕈᑕᐅᔪᓐᓇᑦᑎᐊᕐᒪᑦ.  
  
ᐊᑎᖃᓐᖏᑦᑐᖅ ᑕᓯᖅ:   
ᒫᓐᓇᐅᔪᖅ ᖃᐅᔨᒪᔭᐅᔪᑦ ᐊᑐᐃᓐᓇᐅᔪᑦ ᐅᖃᐅᓯᕆᔭᐅᓚᐅᖅᑐᑦ ᓄᓇᖃᖅᑐᓂᒃ ᐃᒡᓗᓕᖕᒥ.  ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪ ᓄᓇᓕᓐᓂ ᖃᐅᔨᒪᔭᐅᔪᑦ ᓇᓗᓇᐃᖅᓯᔪᑦ ᑕᐃᒃᑯᐊ ᖃᐅᔨᓴᕈᒪᓂᐅᔪᑦ ᐱᔪᓐᓇᕐᓗᑎᒃ 
ᐃᒪᓐᓇ ᐅᖁᒪᐃᓐᓂᖃᖅᑐᓂᒃ 1000 kg ᑕᕝᕙᓂ ᐸᕐᓇᑕᐅᔪᒥᒃ ᐃᖃᓗᒐᓱᕝᕕᐅᔪᒪᔪᒥ ᓈᖕᒪᒃᑑᑎᒋᔭᐅᒻᒪᑦ.  
ᓱᓕᒃᑲᓐᓂᖅ, ᐅᓇ ᓯᕗᓪᓕᖅᐹᒥᒃ ᐃᖃᓗᒐᓱᑦᑕᐅᔪᒪᔪᖅ ᒪᓕᑐᐃᓐᓇᕐᒪᑦ ᖃᐅᔨᓴᕐᓂᕐᒧᑦ 
ᐱᔭᐅᔪᓐᓇᖁᔭᐅᓯᒪᔪᓂᒃ ᐅᖃᐅᑕᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᓯᖏᓐᓄᑦ ᑕᓯᕐᓄᑦ.  ᓄᐊᑦᑎᓂᕐᒧᑦ 
ᑐᑭᓯᒋᐊᕈᑎᒃᓴᐅᔪᓂᒃ ᑕᐃᒪᐃᓕᖓᒻᒪᑦ ᐊᕐᕌᒍᓂ ᑕᓪᓕᓪᒪᓂ ᖃᐅᔨᓴᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂ 
ᐱᕕᖃᖅᑎᑦᑎᒐᔭᖅᑐᖅ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᖃᐅᔨᓴᕈᓐᓇᕐᓗᑎᒃ ᖃᓄᑎᒋ 
ᐃᖃᓗᑦᑕᐅᔪᖃᕈᓐᓇᕐᒪᖔᖅ. ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔪᑦ ᐃᖃᓗᒐᓱᓐᓂᖅ ᐱᒋᐊᕐᓗᓂ ᐊᕐᕌᒍ 
ᓯᕗᓪᓕᖅᐹᖅ ᑕᕝᕙᓐᖓᑦ ᐊᕐᕌᒍᓂ ᑕᓪᓕᒪᓂᒃ ᐱᔾᔪᑎᒋᓪᓗᒍ ᑐᑭᓯᒋᐊᕈᑎᒃᓴᓂᒃ 
ᐊᑐᐃᓐᓇᖅᑕᖃᓐᖏᓐᓂᖓᓄᑦ. 
  
ᐊᕐᕌᒍᓄᑦ ᑕᓪᓕᒪᓄᑦ ᖃᐅᔨᓴᕐᓂᕐᒧᑦ ᐃᖃᓗᒐᓱᓐᓂᕐᒧᑦ ᐋᖅᑭᒃᑕᐅᓯᒪᔪᖅ ᑐᑭᓯᒋᐊᖅᑎᑦᑎᓗᑎᒃ 
ᐊᔪᕐᓇᕋᔭᓐᖏᒻᒪᖔᖅ ᐃᖃᓗᒐᓱᓐᓂᕐᒧᑦ ᑕᕝᕙᓂ ᑕᓯᐅᔪᒥ. ᑕᐃᓐᓇ ᐋᖅᑭᒃᑕᐅᓯᒪᔪᖅ ᐃᒪᐃᒋᐊᖃᖅᑎᑦᑎᕗᖅ 
ᑕᒪᒃᑯᐊ ᐊᕐᕌᒍᑕᒫᑦ ᑰᑕᒋᑎᑕᐅᔪᑦ ᓈᔭᐅᔪᓐᓇᕐᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ, ᐊᒻᒪ ᓄᐊᑕᐅᓂᖏᑦ 
ᖃᓄᐃᑦᑑᓂᖏᑦ ᑎᒥᖏᑦ ᐃᖃᓗᐃᑦ ᐱᔭᐅᔪᑦ ᖃᑦᑏᓐᓇᐅᓂᖅᐹᖏᓐᓂᒃ, ᐱᒋᐊᕐᕕᖓᑕ ᐃᓱᐊᑕ ᐊᕐᕌᒍᑦ 
ᑕᓪᓕᒪᑦ. ᐊᓯᔾᔨᕐᓂᖃᖅᐸᑦ ᐊᒥᓲᓂᖏᑕ ᐋᖅᑭᒃᓯᒪᓂᖏᓐᓄᑦ ᐱᔭᐅᓇᓱᐊᓐᖏᓐᓇᓚᐅᕐᓗᑎᒃ ᑰᑕᒋᔭᐅᔪᑦ 
ᐱᔭᐅᖃᑦᑕᕐᓗᑎᒃ ᓇᓗᓇᐃᖅᓯᔾᔪᑕᐅᔪᓐᓇᕐᒪᑕ ᐱᔭᐅᓇᓱᐊᖏᓐᓇᕈᓐᓇᖏᓐᓂᖏᓐᓄᑦ. ᑭᓯᐊᓂᓕ, ᑕᐃᒃᑯᐊ 
ᐊᒥᓲᓂᖏᑦ ᓱᕐᕋᖏᑉᐸᑕ ᐃᖃᓗᒐᓱᕝᕕᐅᖃᑦᑕᓚᐅᕐᓗᓂ ᑕᐃᒪ ᐃᖃᓗᒐᓱᕝᕕᐅᖃᑦᑕᐃᓐᓇᕈᓐᓇᖅᓯᒐᔭᖅᐳᖅ. 
ᐊᕐᕌᒍᑕᒫᑦ ᑰᑕᖏᑦ ᓈᔭᐅᖃᑦᑕᕆᐊᖃᖅᐳᑦ ᐃᖃᓗᒐᓱᕝᕕᐅᖃᑦᑕᕈᓐᓇᖅᓯᓂᐊᖅᐸᑦ. 

ᐊᑐᓕᖁᔭᐅᔪᑦ: 
 
ᒪᓕᑦᑐᒋᑦ ᕿᒥᕐᕈᔭᐅᓂᖏᑦ ᐊᑐᐃᓐᓇᐅᔪᑦ ᑐᑭᓯᒋᐊᕈᑎᒃᓴᐅᔪᑦ ᐊᒻᒪ ᖃᐅᔨᓴᖅᑎᓄᑦ ᐅᖃᐅᓯᕆᔭᐅᓯᒪᔪᑦ, 
ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒋᔭᖓᑦ ᐊᑦᑕᕐᓇᕈᔪᒃᑐᖃᕋᔭᕐᒪᑦ1 ᐃᖃᓗᒐᓱᓪᓗᓂ ᑖᒃᑯᐊ ᐱᖃᐅᓯᔾᔭᐅᓯᒪᔪᑦ 
ᐃᖃᓗᒐᓱᓐᓂᕐᒧᑦ ᐸᕐᓇᒍᑕᐅᔪᑦ ᐊᖏᖅᑕᐅᑉᐸᑕ. 
 
ᐃᖃᓗᐃᑦ ᖃᐅᔨᓴᖅᑕᐅᔭᕆᐊᖃᕋᔭᖅᑐᑦ ᖃᐅᔨᓇᓱᓪᓗᒋᑦ ᐊᑦᑐᐃᓂᕆᒐᔭᖅᑕᖏᑦ ᖃᐅᔨᓴᕐᓂᕐᒧᑦ 
ᐃᖃᓗᒐᓱᓪᓗᑎᒃ ᑕᒪᒃᑯᓇᓐᖓᑦ ᐊᒻᒪ ᐅᑯᐊ ᒪᓕᒃᑕᐅᔭᕆᐊᖃᖅᑐᑦ ᐊᑐᓕᖅᑎᑕᐅᓗᑎᒃ:  

 ᐊᑐᓂᑦ ᐃᖃᓗᒐᓱᓐᓂᐅᔪᑦ ᒪᓕᑦᑕᕆᐊᖃᖅᑐᑦ ᖃᐅᔨᓴᕐᓂᕐᒧᑦ ᐊᕐᕌᒍᓄᑦ ᑕᓪᓕᒪᓄᑦ 
ᐊᑐᖅᑕᐅᕙᑦᑐᒥᒃ, ᑕᒪᒃᑯᐊ ᐆᒃᑑᑕᐅᔪᑦ ᐊᒻᒪ ᖃᐅᔨᔭᐅᔪᑦ ᑐᓂᔭᐅᖃᑦᑕᕐᓗᑎᒃ ᐊᕐᕌᒍᑕᒫᑦ 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓐᓄᑦ ᐅᐊᓂᐸᐃᒡᒥ, ᒪᓕᓪᓗᒍ ᖃᐅᔨᓴᕐᓂᕐᒧᑦ ᓚᐃᓴᓐᓯᖓ;  

  ᒥᑭᓂᖅᐸᐅᔭᕆᐊᖃᖅᑐᑦ ᓄᓗᐊᑦ ᐊᖏᓂᖏᑦ 5 ½ ᐃᓐᓯᑦ ᐊᑐᖅᑕᐅᔪᑦ. 
 
 
ᐅᖃᖃᑎᒋᔭᐅᔭᕆᐊᖃᖅᑐᑦ:    ᐃᒪᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ ᐊᓪᓚᕝᕕᖓ   
    ᐃᒡᓗᓕᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
    
   
ᑎᑎᕋᖅᑕᐅᔪᖅ:  ᑯᕆᔅ ᓗᐃᔅ 
   ᐃᖃᓗᓕᕆᓂᕐᒧᑦ ᑲᒪᓂᕐᒧᑦ ᖃᐅᔨᓴᖅᑎ 
   ᐃᒪᕐᒥᐅᑕᓕᕆᔨᒃᑯᑦ 
   ᑲᓇᓐᓇᕐᒥ ᐅᑭᐅᖅᑕᖅᑐᒥ 
 
ᐅᓪᓗᖓ:  ᐊᒃᑑᕝᕙ 4, 2012 
 
ᐅᐃᒍᖓ 1: 
ᐊᑦᑎᖅᑕᐅᓯᒪᓐᖏᑦᑐᖅ ᑕᓯᖅ (ᐃᓪᓗᓕᐅᑉ ᖃᓂᒋᔭᖓᓂ) ᓴᖅᑭᐸᓪᓕᐊᔪᑦ ᐃᖃᓗᒐᓱᕝᕕᐅᔪᓐᓇᖅᑐᒧᑦ 
ᐸᕐᓇᒍᑎ. 
 
 
 
 
 
 
 
 
 
 
 
 
 

                                                           
1 ᐊᑦᑕᕐᓇᑐᐃᓐᓇᕆᐊᖃᖅᑐᖅ: ᐃᓚᖏᑦ ᑐᑭᓯᒋᐊᕈᑎᒃᓴᐅᔪᑦ ᐱᑕᖃᓐᖏᑦᑐᑦ ᖃᐅᔨᓴᖅᑕᐅᔾᔪᑎᒋᒐᔭᖅᑕᖏᑦ ᖃᓄᐃᓐᖏᒃᑲᓗᐊᕐᒪᖔᑕ 
ᑕᒪᒃᑯᐊ ᐃᖃᓗᐃᑦ. ᐃᓱᒪᔪᒍᑦ ᐃᖃᓗᒐᓱᓐᓂᖅ ᑕᐃᒪᓐᓇᓂᒃ ᐊᑦᑐᐃᓂᖃᓗᐊᓐᖏᑦᑐ ᐃᖃᓗᓐᓂᒃ; ᑭᓯᐊᓂ, ᐱᒻᒪᕆᐅᕗᖅ ᓄᐊᑦᑎᓗᓂ 
ᑎᑎᕋᖅᑕᐅᔪᒃᓴᓂᒃ ᐃᖃᓗᒃᑕᐅᔪᓂᒃ. ᐱᒻᒪᕆᐅᕗᖅᑕᐅᖅ ᖃᐅᔨᓴᒃᑲᓂᕐᓗᒋᑦ ᐃᖃᓗᐃᑦ ᑕᒪᒃᑯᐊ ᖃᓄᐃᑦᑑᓂᖏᓐᓄᑦ 
ᑎᑎᕋᖅᑕᐅᓯᒪᔭᕆᐊᖃᖅᑐᑦ ᓄᐊᑕᐅᓯᒪᓕᖅᐸᑕ ᖃᐅᔨᓴᖅᑕᐅᓯᒪᓕᕐᓗᑎᓪᓗ.  

ᐱᖃᓯᐅᑎᓯᒪᔪᑦ: 
 
ᐊᑦᑎᖅᑕᐅᓯᒪᓐᖏᑦᑐᖅ ᑕᓯᖅ (ᐃᓪᓗᓕᐅᑉ ᖃᓂᒋᔭᖓᓂ) ᓴᖅᑭᐸᓪᓕᐊᔪᑦ ᐃᖃᓗᒐᓱᕝᕕᐅᔪᓐᓇᖅᑐᒧᑦ 
ᐸᕐᓇᒍᑎ. 

 
 
ᓚᐃᓴᑖᕋᓱᑦᑐᖅ: 
ᐃᒡᓗᓕᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐃᒡᓗᓕᒃ, ᓄᓇᕗᑦ 
 
ᐱᔾᔪᑎᖓ: 
ᐊᖅᑮᓗᑎᒃ ᐃᖃᓗᒐᓱᕝᕕᐅᖃᑦᑕᕋᔭᖅᑐᒥ ᓂᐅᕐᕈᑎᒃᓴᐅᔪᓂᒃ ᐊᒻᒪ ᑮᓇᐅᔭᓕᕈᑕᐅᔪᓐᓇᕋᔭᕐᒪᑕ ᐃᓄᖏᓐᓄᑦ 
ᐃᒡᓗᓕᐅᑉ. 
 
ᓱᑯᑦᑎᐊᓃᓐᓂᖓ ᐊᒻᒪ ᖃᓄᑎᒋ ᐃᖃᓗᒐᓱᕝᕕᐅᔪᓐᓇᕐᓂᖓ: 

ᐃᒪᖅ ᓄᓇᓐᖑᐊᒃᑯᑦ ᓱᑯᑦᑎᐊᓃᓐᓂᖓ ᖃᐅᔨᓴᕈᑎᒃᓴᐅᔪᑦ 
ᐱᔭᐅᔪᓐᓇᖅᑐᑦ  

ᐊᑦᑎᖅᑕᐅᓯᒪᓐᖏᑦᑐᖅ ᑕᓯᖅ 69°25’N 83°09’W   1000 kg 

 
ᐊᑐᖅᑕᐅᓂᐊᖅᑐᑦ: 
ᐅᑭᐅᒃᑯᑦ ᐃᖃᓗᒐᓱᖃᑦᑕᕋᔭᖅᑐᑦ. ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓚᐃᓴᖃᕐᓂᐊᖅᑐᑦ ᑕᐃᒪᓕ 
ᐊᐅᓚᑦᑎᒐᔭᖅᐳᑦ ᓄᓇᓕᓐᓂ ᖃᐅᔨᓴᕐᓂᕐᒧᑦ ᐃᖃᓗᒐᓱᑦᑐᓂᒃ.  ᖃᐅᔨᓴᕐᓂᕐᒧᑦ ᐃᖃᓗᒐᓱᓐᓂᖅ ᐊᕐᕌᒍᓄᑦ 
ᑕᓪᓕᒪᓄᑦ ᐊᑐᖅᑕᐅᓂᐊᖅᑐᖅ ᓄᐊᑦᑎᓂᕐᒧᑦ ᖃᐅᔨᓴᕋᒃᓴᐅᔪᓂᒃ ᐊᒻᒪ ᐃᖃᓗᒐᓱᓐᓂᐅᔪᑦ ᑎᑎᕋᖅᑕᐅᔪᑦ 
ᒪᓕᒃᑕᐅᓂᐊᖅᑐᑦ. ᒥᑭᓂᖅᐸᐅᔪᑦ ᓄᓗᐊᑦ ᐊᖏᓂᖏᑦ 5.5 ᐃᓐᓯᔅ ᐊᑐᖅᑕᐅᓂᐊᖅᑐᑦ.  ᐃᖃᓗᒃᑕᐅᔪᑦ 
ᐊᐅᓪᓚᖅᑎᑕᐅᔪᑦ ᓄᓇᕗᒻᒥᑦ ᒪᓕᒃᑕᐅᔭᕆᐊᖃᕐᓂᐊᖅᑐᑦ ᒪᓕᒃᑕᐅᖁᔭᐅᔪᓂᒃ ᑲᓇᑕᒥ ᓂᕿᓄᑦ 
ᖃᐅᔨᓴᖅᑎᐅᔪᓄᑦ ᑕᐃᒪᐃᑦᑕᕆᐊᖃᖅᑎᑕᐅᒻᒪᑦ “ᐃᖃᓗᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᕐᒥ” ᐊᒻᒪ 
“ᐃᖃᓗᐃᑦ ᖃᐅᔨᓴᖅᑕᐅᓂᖏᓐᓄᑦ ᒪᓕᒃᑕᐅᔭᕆᐊᖃᖅᑐᑦ.” 

